
Travel Bank ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ 

ᐊᑐᓕᕝᕕᖓ ᐅᓪᓗᖓ: ᒫᔾᔨ 5, 2025 

 

1. ᖃᐅᔨᔭᐅᑎᑦᑎᒍᑎ 

 

ᐅᑯᐊ ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ (“ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ”) ᐊᐅᓚᑦᑎᔪᑦ 

ᐊᑐᖅᑕᐅᓂᖓᓄᑦ Travel Bank (ᐊᐅᓪᓚᓂᕐᒧᑦ ᑮᓇᐅᔭᒃᑯᕕᒃ) ᐱᓕᕆᐊᖅ (“Travel Bank”) ᐳᕌᑦᓕ 

ᖃᖓᑕᓲᓕᕆᔩᑦ ᐱᔨᑦᑎᖅᑕᖏᑦ ᑎᒥᖓᑦ (“ᑲᓇᐃᑎᐊᓐ ᓄᐊᑦ”, “ᐅᕙᒍᑦ”, “ᐅᕙᒍᑦ”, ᐅᕝᕙᓘᓐᓃᑦ “ᐱᕗᑦ”). ᐱᓪᓗᒍ 

ᐅᕝᕙᓘᓐᓃᑦ ᐊᑐᖅᑐᒍ Travel Bank, ᐊᖏᖅᑐᑎᑦ ᒪᓕᓪᓗᒋᑦ ᐊᒻᒪ ᐊᑐᕐᓗᒋᑦ ᑖᒃᑯᓄᖓ ᐅᖃᖅᓯᒪᓂᖏᑦ ᐊᒻᒪ 

ᖃᓄᐃᓐᓂᕆᒋᐊᓕᖏᑦ.  

 

2. ᐱᔪᓐᓇᖅᑎᑕᐅᓂᕐᒧᑦ 

 

ᐱᔪᓐᓇᖅᑎᑕᐅᓗᓂ ᐴᖅᓯᓂᕐᒧᑦ ᐃᕝᕕᑦ Travel Bank, ᐃᓂᔅᓴᓕᐅᖅᑕᑎᑦ ᑎᑭᑦᑎᔭᕆᐊᓖᑦ ᐅᑯᓂᖓ 

ᖃᓄᐃᓐᓂᕆᒋᐊᓕᖏᓐᓂ:  

 

2.1 ᐃᓂᔅᓴᓕᐅᖅᑕᑎᑦ ᐃᓂᔅᓴᓕᐅᕆᐊᓐᖓᖅᓯᒪᔭᕆᐊᓖᑦ ᑐᕌᖅᑕᐅᑎᒋᔪᓂᑦ ᑲᓇᐃᑎᐊᓐ ᓄᐊᑦ ᑎᑲᔅᓯᖃᖅᑐᓂ 518 

ᑎᑲᔅᓯᓂᑦ1; 

 

2.2 ᐃᓂᔅᓴᓕᐅᖅᑕᑎᑦ ᓴᓇᔭᐅᓚᐅᖅᑐᑦ ᐅᕙᓂ ᐅᕝᕙᓘᓐᓃᑦ ᑭᖑᓂᐊᒍᑦ ᒫᑦᓯ 6, 2025; 

2.3 ᐃᓂᔅᓴᓕᐅᖅᑕᑎᑦ ᐊᑭᖏᑦ ᖃᓄᐃᑦᑑᓂᖏᑦ ᐱᔪᓐᓇᑎᑦᑎᔪᑦ ᐃᓕᓐᓂᑦ ᐱᓗᑎᑦ Travel Bank ᐅᕝᕙᓘᓐᓃᑦ 

ᐅᑎᖅᑎᑕᐅᔪᖅ ᐃᕝᕕᑦ ᖃᓄᐃᑦᑑᓂᖓᓄ ᐊᑭᓕᐅᑎᒧᑦ2; ᐊᒻᒪ 

 

2.4 ᐱᒋᐊᖅᑎᑎᓪᓗᑎ ᖁᔭᓈᓂᕐᒥᑦ ᐃᕝᕕᑦ ᐃᓂᔅᓴᓕᐅᖅᑕᖓᓂ ᐅᑯᑎᒎᓇ “ᐊᐅᓚᓗᒍ ᐊᐅᓪᓚᕐᓂᕋ” ᐃᓚᖓ 

ᐅᕙᓂ ᑲᓇᐃᑎᐊᓐ ᓄᐊᑦ ᖃᕋᓴᐅᔭᒃᑯᑦ ᐃᕐᖏᓐᓈᕈᑎᖓ ᐅᕝᕙᓘᓐᓃᑦ ᖃᐅᔨᒋᐊᑦᑐᒋᑦ ᑲᓇᐃᑎᐊᓐ ᓄᐊᑦ 

ᓂᐅᕕᖃᑦᑕᖅᑐᓄᑦ ᖃᐅᔨᒋᐊᕐᕕᖓ. 

 

3. ᐴᖅᑕᐅᔪᑦ ᐃᕝᕕᑦ ᐱᖓᓄᑦ Travel Bank 

 

3.1 ᖁᔭᓈᕐᓂᖃᖅᑎᓪᓗᑎᑦ, ᐊᑐᖅᑕᐅᔪᓐᓇᖅᑐᑦ ᖁᔭᓈᓂᕐᒧᑦ ᐊᑭᖏᑦ ᐱᖃᓯᐅᑎᓪᓗᑎ ᑖᒃᓯᖏᑦ 

ᐲᖅᑕᐅᑦᑕᐅᑎᒋᓂᐊᖅᑐᑦ ᐊᖏᓂᖓᓂ ᐴᖅᑕᐅᓂᐊᖅᑐᑦ ᐃᕝᕕᑦ Travel Bank−ᖓᓄᑦ. 

 

3.2 ᐲᖅᑕᐅᓚᐅᖅᑎᓪᓗᒋᑦ ᖁᔭᓈᓂᕐᒧᑦ ᐊᑭᖓ, ᐊᒥᐊᒃᑯᖓ ᓇᓪᓕᐊᓐᓂᑐᐃᓐᓇᖅ ᐅᑎᖅᑎᑕᐅᓂᐊᖅᑐᖅ ᐃᕝᕕᑦ 

ᖃᓄᐃᑦᑑᓂᖓᓄ ᐊᑭᓕᐅᑎᒧᑦ ᐅᕝᕙᓘᓐᓃᑦ ᐴᖅᑕᐅᓗᓂ ᐃᕝᕕᑦ Travel Bank−ᖓᓄᑦ, ᑐᓐᖓᓂᖃᖅᑐᑦ 

ᐊᑐᖅᑎᑕᐅᔪᓐᓇᖅᑐᓂᑦ ᐊᑭᖓᓄ ᖃᓄᐃᑦᑑᓂᖓ. 

 

3.3 ᐊᑕᖏᖅᑐᑎ Travel Bank ᐴᖅᑕᐅᔪᑦ ᑲᓇᑕᒥ ᑮᓇᐅᔭᖏᓐᓂ. Travel Bank ᐴᖅᑕᐅᔪᑦ 

ᑮᓇᐅᓇᑐᕐᓂᖃᖏᑦᑐᑦ. 

 

3.4 ᐊᖏᓛᕆᔪᓐᓇᖅᑕᖓ Travel Bank ᐊᒥᓲᓂᖏᑦ ᐅᓇᐅᔪᖅ $50,000 ᑲᓇᑕᒥ ᑮᓇᐅᔭᖏᑦ. 

 

4. ᐊᑐᖅᑕᐅᓂᖓ Travel Bank 

 

4.1 Travel Bank−ᒋᔭᐃᑦ ᐃᒪᐃᑕᐅᔪᓐᓇᖅᑐᖅ: 

 

4.1.1 ᐊᑐᖅᑕᐅᓗᓂ ᖃᓄᐃᑦᑑᓂᖓ ᐊᑭᓕᐅᑎᐅᓗᓂ ᓂᐅᕕᓂᕐᒧᑦ ᐊᐅᓪᓚᓂᕐᒧᑦ ᑲᓇᐃᑎᐊ ᓄᐊᑦᑯᑐᐊᖅ; 

 



4.1.2 ᑲᑎᓐᖓᓂᖃᖅᑐᑦ ᑎᑭᓯᒪᔪᓂ ᐊᑕᐅᓯᕐᒧᑦ (1) ᐃᓚᒍᑕᖓ ᖃᓄᐃᑦᑑᓂᖓ ᐊᑭᓖᓂᕐᒧᑦ ᐅᕙᓐᖓᑦ 

ᑎᑎᕋᖅᓯᒪᔪᓂᑦ: ᕖᓴ ᐊᒻᒪ ᒫᔅᑐᑳᑦ ᐊᒻᒪ ᐊᐅᑦᑕᔫᑦ ᑮᓇᐅᔭᑐᐊᓄᑦ, ᐊᒥᐅᕆᑲᓐ ᐃᐊᒃᐳᕆᐊᔅ 

ᐊᑭᓕᔅᓴᓂᐅᑏᑦ ᐊᐅᑦᑕᔫᑦ, ᐅᕝᕙᓘᓐᓃᑦ ᑮᓇᐅᔭᐃᑦ. 

 

4.1.3 ᐊᑐᖅᑕᐅᔪᖅ ᖃᓄᐃᑦᑑᓂᖓ ᐊᑭᓕᐅᑎ ᑎᑲᔅᓯᒧᑦ ᐊᓯᔾᔨᖅᑐᓄᑦ ᐊᑭᖏᑦ, ᑖᒃᓯᓄᑦ, ᐊᒻᒪ ᐃᑲᔪᕈᑏᑦ 

(ᐱᖃᓯᐅᑎᖏᑦᑐᑦ ᐃᑦᑎᕐᕕᓄᑦ ᐊᑭᖏᑦ); 

 

4.1.4 ᐊᑐᖅᑕᐅᔪᑦ ᑐᕌᖅᑐᑎ ᐊᑭᓕᐅᑎᓄᑦ ᐊᑭᖏᓐᓄᑦ ᐊᒻᒪ ᑖᒃᓯᖏᓐᓄᑦ Aurora ᑐᓂᔭᐅᒍᑎᑦ ᐱᔭᐅᓂᖏᓐᓄᑦ 

ᓂᐅᕕᕐᓂᐅᔪᓄᑦ; ᐊᒻᒪ 

 

ᐊᑐᖅᑕᐅᔪᑦ ᓂᐅᕕᕐᓗᓂ ᐊᐅᓪᓚᓂᕐᒧᑦ ᖃᖓᑕᓲᒃᑰᖅᑐᒧᑦ ᐃᕝᕕᑦ ᐊᓯᐊᓂ (ᓲᕐᓗ, 

ᑮᓇᐅᔭᒃᑯᕕᖃᖅᑐᖅ), (ᐊᑐᓂ “ᐱᔪᓐᓇᖅᑎᑕᐅᔪᑦ ᐊᑐᖅᑕᐅᓂᖓᓄᑦ” ᐊᒻᒪ ᐊᑕᖏᖅᑐᑎ, 

“ᐱᔪᓐᓇᖅᑎᑕᐅᔪᑦ ᐊᑐᖅᑕᐅᓂᖏᓐᓄᑦ”). 

 

4.2 Travel Bank−ᒋᔭᐃᑦ ᐊᑐᖅᑕᐅᔪᓐᓇᖏᑦᑐᖅ: 

 

4.2.1 ᐊᑭᓖᓗᓂ ᐃᑦᑎᕐᕕᓄᑦ ᐅᕝᕙᓘᓐᓃᑦ ᐅᖓᑕᐅᔾᔨᔪᓄᑦ ᐃᑦᑎᕐᕕᓄᑦ ᐊᑭᖏᓐᓄᑦ; 

 

4.2.2 ᐊᐅᓪᓚᖃᑦᑕᖅᑐᓕᕆᔩᑦ ᑎᒥᐅᔪᑦ ᐊᒻᒪ ᓯᓚᕐᔪᐊᒥ ᑐᓂᐅᖅᑲᖅᑕᐅᔪᑦ ᐊᑐᖅᑕᐅᔪᑦ ᑎᑲᔅᓯᖃᖅᑐᓄ 

ᐃᓂᓴᖃᓂᕐᒧᑦ ᐱᖃᓯᐅᑎᓪᓗᑎ Aeroplan ᐊᒻᒪ AirMiles ᐃᓂᔅᓴᓕᐅᓂᕐᒧᑦ; 

 

4.2.3 ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᓄᓇᑦᓯᐊᖅ ᐋᓐᓂᐊᕕᓕᐊᓂᕐᒧᑦ ᐊᒻᒪ ᐱᓕᕆᔭᖅᑐᓂᕐᒧᑦ ᐊᐅᓪᓚᓂᕐᒧᑦ 

ᐊᑭᖏᓐᓄᑦ; 

 

4.2.4 ᑲᑎᓐᖓᔪᓄᑦ ᐃᓂᔅᓴᓕᐅᕐᓂᐅᔪᑦ; 

4.2.5 ᐳᓚᕋᖅᑐᓕᕆᔨᓄᑦ ᐊᐅᓚᑦᑎᔨᓄᑦ ᐊᑭᖏᓐᓄᑦ; 

 

4.2.6 ᑎᑲᔅᓯᓄᑦ ᐃᓂᔅᓴᓕᐅᖅᓯᒪᔪᑦ ᐅᕘᓇ myIDtravel; 

4.2.7 ᐊᑭᓖᑎᓪᓗᒍ ᑮᓇᐅᔭᓄᑦ; ᐅᕝᕙᓘᓐᓃᑦ  

 

4.2.8 ᐊᓯᖏᓐᓄᑦ ᓂᐅᕕᐊᔅᓴᓄᑦ ᐅᕝᕙᓘᓐᓃᑦ ᐱᔨᑦᑎᖅᑕᓄᑦ ᓇᓗᓇᐃᖅᑕᐅᓯᒪᔪᑦ ᑲᓇᐃᑎᐊᓐ ᓄᐊᑦ, 

ᐊᑕᐅᓯᐅᓪᓗᓂ ᐃᓱᒪᖅᓱᖅᑐᓂ. 

 

5. ᓈᒻᒪᓐᓂᖏᓐᓄᑦ Travel Bank ᐴᖅᑕᐅᔪᑦ 

 

5.1 ᐃᕝᕕᑦ Travel Bank−ᖓᓄᑦ ᐴᖅᑕᐅᔪᑦ ᓈᒻᒪᓐᓂᖃᐃᓇᖅᑐᑦ ᑎᑭᓯᒪᔪᓄᑦ 365 ᐅᓪᓗᓂᑦ ᐅᓪᓗᖓᓂ 

ᑐᓂᔭᐅᑎᓪᓗᒋᑦ ᐃᕝᕕᑦ Travel Bank−ᖓᓄᑦ, ᑭᓯᐊᓂ ᑐᓴᖅᑎᑕᐅᒍᕕᑦ ᕿᓚᒥᐅᓂᖅᓴᒥᑦ ᓈᒻᒪᓐᓂᖏᓐᓄᑦ 

ᐊᑯᓂᐅᓂᖓ (“ᓈᒻᒪᓐᓂᖏᓐᓄᑦ ᐊᑯᓂᐅᓂᖓ”). 

 

5.2 ᓴᓇᓯᒋᐊᖃᖅᑐᑦ ᐱᔪᓐᓇᖅᑎᑕᐅᔪᓄᑦ ᐊᑐᖅᑕᐅᓂᖓᓄᑦ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᓄᑦ ᐊᑐᖅᑕᐅᓂᖏᓐᓄᑦ 

Travel Bank−ᖓᓄᑦ ᐴᖅᑕᐅᔪᑦ ᐊᑯᓇᓂᐅᑎᓪᓗᒋᑦ (ᐅᖃᖅᑕᐅᓯᒪᓂᖏᑎᒍᑦ) ᓈᒻᒪᓐᓂᖏᓐᓄᑦ 

ᐊᑯᓂᐅᓂᖓ(ᖏᑦ). ᑭᓯᐊᓂᓕ ᐊᐅᓪᓚᓂᕐᒧᑦ ᐃᓂᔅᓴᓕᐅᓂᕐᒧᑦ ᓴᓇᔭᐅᔪᓐᓇᖅᑐᑦ ᐅᓪᓗᖏᓐᓄᑦ ᑭᖑᓂᐊᒍᑦ 

ᓈᒻᒪᓐᓂᖏᓐᓄᑦ ᐊᑯᓂᐅᓂᖓ. 

 

5.3 ᐃᕝᕕᑦ Travel Bank−ᖓᓄᑦ ᐴᖅᑕᐅᔪᑦ ᐃᓕᔭᐅᒃᑲᓐᓂᕈᓐᓇᖏᑦᑐᑦ ᑭᖑᓂᐊᒍᑦ ᓈᒻᒪᓐᓂᖏᓐᓄᑦ 

ᐊᑯᓂᐅᓂᖓ. ᐊᓯᖏᑎᒍᑦ ᐱᔪᓐᓇᖅᑎᑕᐅᓂᖃᖏᑦᑐᑦ. ᓂᕈᐊᕈᕕᑦ ᓄᖅᑲᑎᓪᓗᒍ ᐃᓂᔅᓴᓕᐅᕐᓂᕆᔭᐃᑦ 

ᓴᓇᔭᐅᓯᒪᔪᑦ ᐊᑐᖅᑐᑎ ᐃᕝᕕᑦ Travel Bank−ᖓᓂ ᐴᖅᑕᐅᔪᓂᑦ, ᓈᒻᒪᓐᓂᖓᓄ ᐊᑯᓂᐅᓂᖓ 

ᖄᖏᖅᓯᒪᓕᖅᑐᓂ, ᐃᕝᕕᑦ Travel Bank−ᖓᓄᑦ ᐴᖅᑕᐅᔪᑦ ᐃᓱᓕᓯᒪᓂᖃᓂᐊᖅᑐᑦ ᐊᒻᒪ ᑮᓇᐅᔭᑐᕐᓂᖓ 

ᐱᑕᖃᕈᓐᓃᖅᑎᑕᐅᓂᐊᖅᑐᖅ. 



 

5.4 Travel Bank−ᒧᑦ ᐴᖅᑕᐅᔪᑦ ᐊᑐᖅᑕᐅᓚᐅᖅᑐᑦ ᓂᐅᕕᕈᑎᐅᓪᓗᑎ ᓯᕗᓂᔅᓴᒥ ᐊᐅᓪᓚᓂᕐᒧᑦ, 

 

5.4.1  ᐅᑎᖅᑎᑕᐅᔪᑦ ᐊᑭᓕᐅᑎᐅᒋᐊᓐᖓᕐᕕᒋᓯᒪᔭᖏᓐᓂ ᓴᖅᑭᑎᑦᑎᓂᐊᖅᑐᑦ ᐊᐅᓪᓚᓂᕐᒧᑦ ᐴᖅᑕᐅᔪᑦ 

ᐅᑎᖅᑎᑕᐅᓪᓗᑎ ᑕᕝᕗᖓᔅᓴᐃᓐᓇᖅ Travel Bank−ᒧᑦ ᐊᐅᓚᓂᕐᒧᑦ ᐴᖅᓯᕕᒋᔭᐅᓚᐅᖅᑐᒥᑦ, 

ᐱᑕᖃᖏᓪᓗᑎ ᐊᑐᖅᑎᑕᐅᔪᓐᓇᖅᑐᑦ ᓄᖅᑲᑎᑦᑎᓂᕐᒧᑦ ᐊᑭᖏᑦ ᐊᒻᒪᓗ ᑖᒃᓯᖏᑦ
3
; 

 

5.4.2 ᓈᒻᒪᓐᓂᖏᓐᓄᑦ ᐊᑯᓂᐅᓂᖓ ᖃᓄᐃᑦᑐᑐᐃᓐᓇᕐᓂᑦ ᐅᑎᖅᑎᑕᐅᓯᒪᔪᓂᑦ Travel Bank−ᒧᑦ ᐴᖅᑕᐅᔪᓂᑦ 

ᐊᓯᔾᔨᖅᑎᑕᐅᓂᐊᖅᑐᑦ ᑭᓲᒋᐊᓐᖓᕐᓂᕆᓚᐅᖅᑕᖓᖏᓐᓄᑦ ᓈᒻᒪᓐᓂᖏᓐᓄᑦ ᐊᑯᓂᐅᓂᖓ 

ᐊᑐᖅᑎᑕᐅᓚᐅᖅᑐᖅ ᓯᕗᓂᐊᒍᑦ Travel Bank−ᒧᑦ ᐴᖅᑕᐅᔪᓂᑦ ᐊᑐᖅᑕᐅᓚᐅᖅᑐᓂᑦ. 

 

6. ᐊᐅᓪᓛᖅᑕᐅᓂᖏᑦ ᐊᒻᒪ ᐱᔾᔪᓯᐊᖅᑎᑦᑎᓂᕐᒧᑦ Travel Bank−ᒧᑦ ᐴᖅᑕᐅᔪᑦ  

 

Travel Bank−ᒧᑦ ᐴᖅᑕᐅᔪᑦ ᓱᑐᓂᕐᕈᓯᐊᖑᒍᓐᓇᖏᑦᑐᑦ, ᓂᐅᕕᐊᖑᓗᑎ ᐅᕝᕙᓘᓐᓃᑦ ᐊᐅᓪᓛᖅᑕᐅᓗᑎ ᑭᓯᐊᓂ 

Travel Bank−ᒧᑦ ᐴᖅᑕᐅᔪᑦ ᑐᓂᔭᐅᔪᑦ ᐊᑎᖓᓄᑦ ᐊᕐᕌᒍᑭᒃᑐᒧᑦ ᐊᐅᓪᓛᖅᑎᑕᐅᔪᓐᓇᖅᑐᑦ ᐊᖏᔪᖅᑳᖏᓐᓄᑦ 

ᐅᕝᕙᓘᓐᓃᑦ ᒪᓕᒐᖅᑎᒍᑦ ᐱᓯᒪᑦᑎᔨᖏᓐᓄᑦ. 

 

7. ᒪᓕᒐᕐᓂ ᓯᖁᒥᑦᑎᔪᑦ ᓱᓕᖏᑦᑐᓂᑦ ᐊᒻᒪ ᐊᓯᖏᑦ ᐱᔪᓐᓇᖅᑎᑕᐅᖏᑦᑐᑦ ᐊᑐᖅᑕᐅᓂᖓᓄᑦ 

 

7.1 ᐃᕝᕕᑦ ᑲᒪᒋᔭᕆᐊᖃᖅᑕᐃᑦ ᐊᑐᖅᑕᐅᓂᖓ ᐊᒻᒪ ᐊᑦᑕᓇᐃᖅᓯᒪᓂᖓᓄᑦ ᐃᕝᕕᑦ Travel Bank−ᖓᓄᑦ. 

ᓇᓗᓇᐃᖅᓯᑦᑎᐊᕆᐊᖃᖅᑐᑎᑦ ᐃᓯᓂᕐᒧᑦ ᐊᒻᒪ ᐃᓯᕈᑎᖏᑦ ᐊᑦᑕᓇᐃᖅᓯᒪᓗᑎ ᐊᒻᒪ ᑐᓂᔭᐅᖏᓪᓗᑎ 

ᐊᓯᖏᓐᓄᑦ. 

 

7.2 ᑲᓇᐃᑎᐊᓐ ᓄᐊᑦ ᐸᓯᔭᔅᓴᐅᖏᑦᑐᑦ ᐃᓕᓐᓄᑦ ᐅᕝᕙᓘᓐᓃᑦ ᐊᓯᐊᓄ ᐃᓄᒻᒧᑦ ᔭᒐᑦᑐᓄᑦ, ᐊᑭᓕᖅᑕᐅᔪᓄᑦ, 

ᓱᕋᑦᑐᓄᑦ ᐅᕝᕙᓘᓃᑦ ᑮᓇᐅᔭᖅᑐᕈᑕᐅᔪᓄᑦ ᐊᑦᑐᐊᓂᖃᖅᑐᓄᑦ Travel Bank ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᐃᑦ ᐱᔪᓐᓇᖅᑎᑕᐅᖏᑦᑐᑦ ᐅᕝᕙᓘᓐᓃᑦ ᒪᓕᒐᕐᓂ ᓯᖁᒥᑦᑎᔪᑦ ᓱᓕᖏᑦᑐᓂᑦ ᐊᑐᖅᑕᐅᓂᖓᓄ 

ᐃᕝᕕᑦ Travel Bank−ᖓᓄᑦ. 

 

7.3 ᑐᓴᖅᑎᑦᑎᔪᓐᓇᖅᑐᑎᑦ ᑲᖐᒋᔭᖃᕈᕕᑦ ᒪᓕᒐᕐᓂ ᓯᖁᒥᑦᑎᔪᓂᑦ ᓱᓕᖏᑦᑐᓂᑦ ᐊᑐᖅᑕᐅᓂᖓᓄᑦ ᐃᕝᕕᑦ Travel 

Bank−ᖓᓄᑦ ᐅᕗᖓ customerrelations@canadiannorth.com. 

8. ᐊᑕᖏᖅᑐᒋᑦ 

 

8.1 ᐊᑐᖏᓐᓂᖃᕐᓂᖏᑦ ᑲᓇᐃᑎᐊᓐ ᓄᐊᑦ ᐱᔪᓐᓇᐅᑎᖏᓐᓂ ᓇᓗᓇᐃᖅᓯᔮᖏᑦᑐᑦ ᖁᔭᓈᖅᓯᓂᕐᒧᑦ ᐅᕝᕙᓘᓐᓃᑦ 

ᑲᒪᒋᔭᖃᕈᓐᓃᓂᕐᒧᑦ ᐱᔪᓐᓇᐅᑎᖏᓐᓂ. 

 

8.2 ᑲᓇᐃᑎᐊᓐ ᓄᐊᑦ ᐱᔪᓐᓇᐅᑎᖃᖅᑐᑦ ᐋᖅᑭᒋᐊᖅᓯᓗᑎ ᑖᒃᑯᓂᖓ ᐅᖃᖅᓯᒪᓂᖏᓐᓄᑦ ᐊᒻᒪ 

ᖃᓄᐃᓐᓂᕆᒋᐊᓕᖏᓐᓄᑦ ᖃᖓᒃᑯᑐᐃᓐᓇᖅ. ᑲᓇᐃᑎᐊᓐ ᓄᐊᑦ ᖃᐅᔨᑎᑦᑎᓂᐊᖅᑐᑦ ᐃᓕᓐᓂᑦ ᓴᖅᑭᑎᑦᑎᓗᑎ 

ᐋᖅᑭᒋᐊᖅᓯᒪᔪᓂᑦ ᑖᒃᑯᓂᖓ ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ ᖃᕋᓴᐅᔭᒃᑯᑦ 

ᐃᕐᖏᓐᓈᕈᑎᖓᒍᑦ ᐊᒻᒪ ᐃᕝᕕᑦ ᑲᒪᒋᔭᕆᐊᖃᖅᑕᐃᑦ ᕿᒥᕐᕈᖃᑦᑕᕐᓗᒋᑦ ᐅᖃᖅᓯᒪᓂᖏᓐᓄᑦ ᐊᒻᒪ 

ᖃᓄᐃᓐᓂᕆᒋᐊᓕᖏᓐᓄᑦ ᓯᕗᓂᐊᒍᑦ ᐊᑐᖅᑕᐅᓂᖏᓐᓄᑦ ᖃᓄᐃᑦᑐᑐᐃᓐᓇᐃᑦ Travel Bank−ᒧᑦ ᐴᖅᑕᐅᔪᑦ, 

ᐊᓯᔾᔨᕈᓐᓇᕐᖓᑕ. 

 

8.3 ᒪᓕᒐᖏᑦ ᐊᕕᑦᑐᖅᓯᒪᔪᒥᑦ ᐋᓐᑎᐅᕆᔪ ᐊᒻᒪ ᒪᓕᒐᖏᑦ ᑲᓇᑕᒥ ᐊᑐᖅᑕᐅᔪᓐᓇᖅᑐᑦ ᐅᕙᓂ ᑎᑎᕋᖅᓯᓯᒪᔪᓂᑦ 

ᐊᐅᓚᑕᐅᓗᑎ ᑖᒃᑯᐊ ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ. 

 

8.4 ᖃᓄᐃᑦᑐᑐᐃᓐᓇᐃᑦ ᐃᓚᒍᑕᖏᑦ ᑖᒃᑯᓂᖓ ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ 

ᐃᓱᒪᒋᔭᐅᓯᒪᒍᑎ ᓈᒻᒪᖏᓪᓗᑎ, ᒪᓕᒐᖅᑎᒍᑦ ᒪᓕᖏᑦᑐᓂᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᔾᔪᑎᖃᖅᑐᓂᑦ 

ᐊᔭᕆᐊᕋᔅᓴᐅᔫᔮᖏᑦᑐᓂᑦ, ᑕᐃᒪᓕ ᑕᐃᒪᓐᓇᐃᑦᑐᑦ ᐃᓚᒍᑕᖓ ᖃᓄᐃᓕᑎᑦᑎᒐᔭᖅᑐᑦ ᑖᒃᑯᓂᖓ 

mailto:customerrelations@canadiannorth.com


ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ ᐊᒻᒪ ᐊᑦᑐᐃᓂᖃᕆᐊᖃᖏᑦᑐᑦ ᓈᒻᒪᓐᓂᖓᓄᑦ ᐊᒻᒪ 

ᐊᔭᐅᕆᐊᕋᔅᓴᐅᓂᖓᓄᑦ ᖃᓄᐃᑦᑐᑐᐃᓐᓇᐃᑦ ᐊᒥᐊᒃᑯᖏᑦ ᐃᓚᒍᑕᖏᑦ. 

 

8.5 ᓇᓗᓇᐃᖅᓯᓪᓗᑎ ᐱᔪᒪᓂᕆᔭᖏᑦ ᑎᒥᐅᔪᑦ ᑖᒃᑯᐊ ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ 

ᑎᑎᕋᕆᐊᓐᖓᖅᑕᐅᓗᑎ ᖃᓪᓗᓈᑎᑐᑦ. Les parties aux présentes ont expressément demandé 

que ces termes et conditions soient rédigés en anglais. 

 
1 ᐅᑯᐊ ᖃᓄᐃᑦᑐᒡᒍᑕᐅᓂᖏᑦ ᐃᓂᔅᓴᓕᐅᕐᓂᐅᔪᑦ ᐱᔪᓐᓇᖅᑎᑕᐅᖏᑦᑐᑦ Travel Bank−ᒧᑦ ᐴᖅᑕᐅᔪᓄᑦ: 

ᐊᐅᓪᓚᖃᑦᑕᖅᑐᓕᕆᔨᓕᒫᑦ ᑎᒥᐅᔪᑦ ᐊᒻᒪ ᓯᓚᕐᔪᐊᒥ ᑐᓂᐅᖅᑲᖅᑕᐅᔪᑦ ᐊᑐᖅᑕᐅᔪᑦ ᑎᑲᔅᓯᑖᖅᑎᑕᐅᓯᒪᔪᑦ 

ᐃᓂᓴᓕᐅᓂᕐᒧᑦ, ᐱᖃᓯᐅᑎᓪᓗᑎ ᑭᓪᓕᖃᖅᑎᑕᐅᓐᓇᑎ, Aeroplan ᐅᕝᕙᓘᓐᓃᑦ AirMiles ᐃᓂᔅᓴᓕᐅᕐᓂᐅᔪᑦ; 

ᐋᓐᓂᐊᕕᓕᐊᓂᕐᒧᑦ ᐅᕝᕙᓘᓐᓃᑦ ᐱᓕᕆᔭᖅᑐᓂᕐᒧᑦ ᐊᐅᓪᓚᓂᕐᒧᑦ ᐊᑭᖏᑦ ᓇᓪᓕᐊᓐᓄᑐᐃᓐᓇᖅ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᒐᕙᒪᒃᑯᖏᓐᓄᑦ ᓄᓇᑦᓯᐊᖅ; ᑲᑎᓐᖓᔪᑦ ᐃᓂᔅᓴᓕᐅᖅᑐᑦ; ᐳᓚᕋᖅᑐᓕᕆᔨᓄᑦ 

ᐊᑭᖏᓐᓄᑦ; ᐊᒻᒪ myIDtravel ᐃᓂᔅᓴᓕᐅᕐᓂᐅᔪᑦ. 
2 ᐊᑕᖏᓕᒫᖅᑐᓂᑦ, ᑐᓐᖓᓂᖃᖅᑐᑦ ᐊᑐᖅᑕᐅᔪᓐᓇᖅᑐᓂᑦ ᑖᒃᓯᓂᑦ. ᐅᑯᓂᖓᐅᑎᓪᓗᒋᑦ ᐊᓯᖏᓐᓅᖓᔪᑦ 

ᖃᖓᑕᓲᓄᑦ ᑎᑲᔅᓯᓄᑦ ᐱᖃᓯᐅᔾᔨᔪᑦ ᐊᑕᐅᓯᐅᓗᐊᖅᑐᒥᑦ ᖃᖓᑕᓲᓂᑦ ᐊᒻᒪ ᑐᓂᔭᐅᔪᑦ ᑲᓇᐃᑎᐊᓐ ᓄᐊᑦ 

518−ᓕᓐᓂ ᑎᑲᔅᓯᓂᑦ, ᓄᖅᑲᖅᑎᑕᐅᓂᖓᓄᑦ ᐊᒻᒪ ᐅᑎᖅᑎᑕᐅᔪᓄᑦ ᒪᓕᒐᖏᑦ ᐊᔾᔨᒌᓐᓇᑎ ᐊᑐᓂ ᖃᖓᑕᓲᓄᑦ, 

ᑭᓪᓕᖃᖅᑎᑦᑎᓛᖑᔪᑦ ᐊᑐᖅᑕᐅᓂᖃᓂᐊᖅᑐᑦ. 
3 ᐅᑎᖅᑎᑕᔅᓴᐅᖏᑦᑐᓄᑦ ᑎᑲᔅᓯᓄᑦ, ᐊᑕᖏᖅᑐᒋᑦ ᐊᓯᔾᔩᓂᕐᒧᑦ ᐊᑭᖏᑦ ᐊᒻᒪ ᐊᑭᖏᓐᓄᑦ ᐊᔾᔨᒌᖏᓐᓂᖏᓐᓄᑦ 

ᐊᑐᖅᑎᑕᐅᔪᑦ ᐊᑐᓂ ᖃᖓᑕᓲᓄᑦ ᑖᒃᓯᓄᑦ ᓴᖅᑭᑎᑦᑎᓂᕐᒧᑦ ᑎᒥᐅᔪᖅ ᒪᓕᒐᖓᓂ ᑐᑭᖏᓐᓂ. ᐅᑎᖅᑎᑕᔅᓴᐅᔪᓄᑦ 

ᑎᑲᔅᓯᓄᑦ, ᐊᑭᓕᒫᖏᑦ, ᐱᖃᓯᐅᑎᓪᓗᑎ ᓄᖅᑲᑎᑦᑎᓂᕐᒧᑦ ᐊᑭᖏᑦ, ᐊᑐᖅᑎᑕᐅᔪᑦ ᖃᖓᑕᓲᓄᑦ ᑖᒃᓯᓄᑦ 

ᓴᖅᑭᑎᑦᑎᓂᕐᒧᑦ ᑎᒥᐅᔪᖅ ᒪᓕᒐᖓᓂ ᑐᑭᖏᓐᓂ. 

 


